ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

 ՈՐՈՇՈՒՄ

__ _______ 2017 թ. N ___-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1995 ԹՎԱԿԱՆԻ ԴԵԿՏԵՄԲԵՐԻ 29-Ի N 124 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

 
Հայաստանի Հանրապետության կառավարությունը որոշում է.
1. Ուժը կորցրած ճանաչել Հայաստանի Հանրապետության կառավարության 1995 թվականի դեկտեմբերի 29-ի «Հայաստանի Հանրապետությունում ապրանքների (աշխատանքների, ծառայությունների) ներմուծման և արտահանման ոչ տարիֆային կարգավորման մասին» N 124 որոշման 8-րդ կետը:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

 
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1995 ԹՎԱԿԱՆԻ ԴԵԿՏԵՄԲԵՐԻ 29-Ի N 124 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Անհրաժեշտությունը

          Սույն որոշման նախագծի մշակումը պայմանավորված է Հայաստանի Հանրապետության կառավարության 2002 թվականի դեկտեմբերի 5-ի N 2048-Ն որոշման ընթացակարգը պարզեցնելու անհրաժեշտությամբ:

2. Ընթացիկ իրավիճակը և խնդիրները 

Հայաստանի Հանրապետության կառավարության 1995 թվականի դեկտեմբերի 29-ի № 124 որոշման 8-րդ կետի համաձայն` ռազմական նշանակության արտադրանք չհամարվող պայթուցիկ նյութերի, ինչպես նաև պայթեցման միջոցների և պայթեցման սարքավորումների արտահանման և ներմուծման թույլտվությունը տալիս է Հայաստանի Հանրապետության կառավարությունը:

Մյուս կողմից, Եվրասիական տնտեսական միության շրջանակներում վարվում է միասնական ոչ սակագնային քաղաքականություն և վերը նշված ապրանքը ներառված չէ ոչ սակագնային սահմանափակումների ցանկում։

Բացի դրանից, պայթուցիկ նյութերի, ինչպես նաև պայթեցման միջոցների և պայթեցման սարքավորումների արտահանման և ներմուծման կարգը (եթե այդ ապրանքները համարվում են երկակի կամ ռազմական նշանակության) արդեն իսկ սահմանված են համապատասխան իրավական ակտերով։ Ուստի, այն դեպքում, երբ ապրանքը չի համարվում երկակի նշանակության՝ բացակայում է անհրաժեշտությունը ՀՀ կառավարության որոշմամբ այն թույլատրելու։ Նշված պարագայում նպատակահարմար է   մաքսային ծառայության կողմից համապատախան փաստաթղթերի առկայության դեպքում՝  բաց թողնել ապրանքը։

Միևնույն ժամանակ «Լիցենզավորման մասին» ՀՀ օրենքի 43-րդ հոդվածով պայթուցիկ նյութերի և պայթեցման սարքավորումների արտադրությունը, ինչպես  նաև պայթուցիկ նյութերի, պայթեցման սարքավորումների առևտուր և պայթեցման աշխատանքների կատարումը համարվում է լիցոնզավորվող գործունեւթյուն, որը նույնպես ոչ սակագնային կարգավորման միջոց է, որը նախատեսում է նշված ապրանքների նկատմամբ հսկողության իրագործում։    

Ուստի նշված դեպքում անհրաժեշտ է իրավական կարգավորումը տալ  վերոնշյալ տեսանկյունից՝ կատարելով որոշման մեջ համապատասխան փոփոխություն։

Հաշվի առնելով վերոգրյալը և նպատակ ունենալով պարզեցնել տնտեսվարող սուբյեկտների կողմից վերը նշված ապրանքների արտահանման և ներմուծման գործընթացը և նվազեցնելու անհարկի վարչարարությունը՝ առաջարկվում է պարզեցնել ընթացակարգը՝ հանելով ՀՀ կառավարության կողմից համապատասխան որոշման ընդունման անհրաժեշտությունը։

3. Տվյալ բնագավառում իրականացվող քաղաքականությունը 
          Իրավական ակտերի ընդունման ընթացակարգերի պարզեցում և հստակեցում:

4. Կարգավորման նպատակը և բնույթը

          Վարչարարության պարզեցում:

5. Նախագծի մշակման գործընթացում ներգրավված ինստիտուտները և անձինք

           Նախագիծը մշակվել է Հայաստանի Հանրապետության տնտեսական զարգացման և ներդրումների նախարարության կողմից:

6. Այլ տեղեկություններ (եթե այդպիսիք առկա են)
ՏԵՂԵԿԱՆՔ

  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1995 ԹՎԱԿԱՆԻ ԴԵԿՏԵՄԲԵՐԻ 29-Ի N 124 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
 Նախագծի ընդունման հետ կապված այլ իրավական ակտերի ընդունման անհրաժեշտություն չի առաջանում:

ՏԵՂԵԿԱՆՔ

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1995 ԹՎԱԿԱՆԻ ԴԵԿՏԵՄԲԵՐԻ 29-Ի N 124 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

    Նախագիծն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում:

ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1995 ԹՎԱԿԱՆԻ ԴԵԿՏԵՄԲԵՐԻ 29-Ի N 124 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Հ/Հ
	Առարկության, առաջարկության հեղինակը¸ գրության ստացման ամսաթիվը, համարը
	Առարկության, առաջարկության բովանդակությունը
	Եզրակացություն, կատարված փոփոխությունները

	
	1
	2
	3

	1.
	ՀՀ արտաքին գործերի նախարարություն


	Առաջարկում ենք «Հայաստանի Հանրապետության կառավարության 1995 թվականի դեկտեմբերի 29-ի N 124 որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերնագրում հանել «լրացում եվ» բառերը, ինչպես նաև նախագծի 1-ին մասում հանել «4)» թիվը:
	Ընդունվել է։ Կատարվել է փոփոխություն։

	2.
	ՀՀ արտակարգ իրավիճակների նախարարություն
	1. Դիտողություններ չկան։
	Ընդունվել է ի գիտություն։

	3.
	ՀՀ ֆինանսների նախարարություն
	ՀՀ կառա​​վարության 1995 թվականի դեկտեմբերի 29-ի թիվ 124 որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ դիտողություններ և առաջար​​կու​թյուններ չկան՝ հաշվի անելով այն, որ «Լիցենզավորման մասին» ՀՀ օրենքի 43-րդ հոդվածով պայթուցիկ նյութերի և պայթեցման սարքավորումների արտադրությունը, ինչպես նաև պայթուցիկ նյութերի, պայթեցման սարքավորումների առևտրի և պայթեցման աշխատանքների կատարումը համարվում է լիցենզավորվող գործունեություն, իսկ նույն օրենքի 12.1 հոդվածով նախատեսված են ռազմական նշանակության արտադրանքի ներմուծման, արտահանման ու տարանցիկ փոխադրման և ռազմական նշանակության արտադրանքի առևտրի միջնորդական գործունեության իրականացմանը ներկայացվող պարտադիր պահանջները և պայմանները: 

Բացի այդ, ՀՀ կառավարության 2009 թվականի նոյեմբերի 12-ի թիվ 1308-Ն որոշմամբ սահմանված են ռազմական նշանակության արտադրանքի ցանկը, ռազմական նշա​նա​կության արտադրանքի ներմուծման, արտահանման, ռազմական նշանակության արտադ​րանքի տարանցիկ փոխադրման, այդ արտադրանքի առևտրի միջնորդական գործու​նեության լիցենզավորման կարգերը և անհրաժեշտ փաստաթղթերի ձևերը:
2. 
	Ընդունվել է ի գիտություն։

	4.
	ՀՀ ազգային անվտանգության ծառայություն
	3. Դիտողություններ չկան։
	Ընդունվել է ի գիտություն։

	5.
	ՀՀ ոստիկանություն
	4. Դիտողություններ չկան։
	Ընդունվել է ի գիտություն։

	5. 6.
	ՀՀ արդարադատության նախարարություն
	«Հայաստանի Հանրապետության կառավարության 1995 թվականի դեկտեմբերի 29-ի N 124 որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրության պահանջներին:

6. 
	Ընդունվել է ի գիտություն։

